ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 
2022 ԹՎԱԿԱՆԻ ՍԵՊՏԵՄԲԵՐԻ 8-Ի  N 1391-Ա ՈՐՈՇՄԱՆ 
[bookmark: _GoBack]ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

1. Անհրաժեշտությունը
ՀՀ կառավարության 2022 թվականի սեպտեմբերի 8-ի «Տարածք հետ վերցնելու, «Հայաստանի պետական տնտեսագիտական համալսարան» պետական ոչ առևտրային կազմակերպությանն անժամկետ, անհատույց օգտագործման իրավունքով տարածք ամրացնելու մասին» N 1391 – Ա որոշման (այսուհետև՝ Որոշում) 2-րդ կետի 2-րդ ենթակետի հանձնարարականը կատարելու նպատակով անհրաժեշտություն է առաջացել  Որոշման 1-ին կետում կատարելև  լրացում և 2-րդ կետում 2-րդ ենթակետում փոփոխություն:
2. Ընթացիկ իրավիճակը և խնդիրներ
Որոշում 2 կետի 2-րդ ենթակետի՝ Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի և «Հայաստանի պետական տնտեսագիտական համալսարան» պետական ոչ առևտրային կազմակերպության միջև պետք է կնքվեր պետական սեփականություն հանդիսացող անշարժ գույքի անհատույց օգտագործման պայմանագիր (այսուհետ՝ Պայմանագիր)։ 
Սակայն Որոշման և 23.04.2019 թվականի ՀՀ անշարժ գույքի նկատմամբ իրավունքների պետական գրանցման թիվ 23042019-01-0257 վկայականում նշված հասցեների անհամապատասխանություն է առաջացրել՝ ՀՀ, քաղաք Երևան, Կենտրոն վարչական շրջան, Նալբանդյան փողոց հասցեում գտնվող թիվ 128-130 հասցեի փոխարեն նշված է՝ ՀՀ, քաղաք Երևան, Կենտրոն վարչական շրջան, Նալբանդյան փողոց թիվ 128 հասցեն:
ՀՀ տարածքային կառավարման և ենթառուցվածքների նախարարությանը և Կադաստրի պետական կոմիտեին ներկայացված  «Տարածք հետ վերցնելու, «Հայաստանի պետական տնտեսագիտական համալսարան» պետական ոչ առևտրային կազմակերպությանն անժամկետ, անհատույց օգտագործման իրավունքով տարածք ամրացնելու մասին» ՀՀ կառավարության որոշման նախագիծ վերաբերյալ վերջիններիս կողմից նեռրկայացված կարծիքներում հասցեների վերաբերյալ առաջարկ չի տրամադրվելլ: 

3. Առկա խնդիրների առաջարկվող լուծումները
Նշված հարցը կարգավորելու նպատակով ՀՀ տարածքային կառավարման և ենթակառուցվածքների նախարարությունը 2023 թվականի փետրվարի 17-ի թիվ ԳՍ//4896-2023 գրությամբ դիմել է ՀՀ կրթության, գիտության, մշակույթի և սպորտի նախարարություն՝ հայտնելով անհատույց  օգտագործման մասին պայմանագրի կնքման  անհնարության վերաբերյալ և առաջարկել  Որոշման մեջ կատարել համապատասխան փոփոխություն։
4. Նախագծի մշակման գործընթացում  ներգրավված ինստիտուտները և անձիք
ՀՀ կառավարության որոշման նախագիծը մշակվել է ՀՀ կրթության, գիտության, մշակույթի և սպորտի նախարարության կողմից:
5. Ակնկալվող արդյունքը
ՀՀ կառավարության որոշման նախագծի ընդունմամբ հնարավոր կլինի իրականացնել Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի և «Հայաստանի պետական տնտեսագիտական համալսարան» պետական ոչ առևտրային կազմակերպության միջև կնքվող պետական սեփականություն հանդիսացող անշարժ գույքի անհատույց օգտագործման պայմանագրի կնքման, նոտարական վավերացման և պայմանագրից ծագող գույքային իրավունքների պետական գրանցման աշխատանքները:
6.ՀՀ կառավարության  որոշման ընդունմամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին
ՀՀ կառավարության որոշման ընդունումը պետական բյուջեում ծախսերի և   եկամուտների ավելացում կամ նվազեցում չի առաջացնում:
7.Կապը ռազմավարական փաստաթղթերի հետ 
ՀՀ կառավարության որոշման չի բխում ռազմավարական փաստաթղթերից:


